
सोमवार, 1 जनवरी, 2018/11 पौष, 1939 (शक)
राष्ट्रीय राजमार्ग-24 पर एलिवेटेड रोड तथा फ्लाईओवर की लंबाई
1533. श्री परवेज़ हाशमीः 
क्या सड़क परिवहन और राजमार्ग मंत्री यह बताने की कृपा करेंगे किः
(क) दिल्ली-मेरठ और दिल्ली-हापुड़ एक्सप्रेसवे (राष्ट्रीय राजमार्ग-24) के प्रारूप परियोजना रिपोर्ट का ब्यौरा क्या है तथा साथ ही इसकी अनुमानित लागत तथा इस परियोजना को पूरा करने में लगने वाली समयावधि का ब्यौरा क्या है;

(ख) इस परियोजना में कितने फ्लाईओवर तथा कितने किलोमीटर एलिवेटेड रोड का निर्माण प्रस्तावित है और उपरोक्त के अलावा यदि अन्य कोई बदलाव प्रस्तावित है तो उसका ब्यौरा क्या है; और
(ग) उपरोक्त कार्य की धीमी रफ्तार को देखते हुए क्या उपरोक्त परियोजना को नियत समय में पूरा कर लिया जायेगा?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क): राष्ट्रीय राजमार्ग-24 के दिल्ली-मेरठ एक्सप्रेसवे के लिए सिविल कार्य तथा डासना से हापुड़ बाइपास को छ: लेन बनाने का कार्य 4 पैकेजों में विभाजित किया गया है। तीन पैकेजों के लिए कार्य 3889 करोड़ रुपए की कुल लागत पर पहले ही सौंप दिया गया है। पैकेज-।, पैकेज-।। और पैकेज-।।। के लिए कार्य पूरा करने की निर्धारित तिथि क्रमश: मई, 2019, मई, 2020 और जून, 2019 है।  डासना से मेरठ (ग्रीन फील्‍ड संरेखण) को जोड़ने वाले चौथे पैकेज के लिए निविदाएं प्राप्‍त हो गई हैं तथा इस पैकेज को पूरा करने की निर्धारित तिथि नियत तारीख से 540 दिन की है।
(ख):  इस परियोजना में फ्लाईओवरों/एलिवेटेड कोरिडोरों की कुल 15 (पंद्रह) अदद को निर्मित किए जाने का प्रस्‍ताव किया गया है जिसमें इन संरचनाओं की समग्र लंबाई 8.3 किमी है।
(ग): जी, हां। परियोजना निर्धारित समय-सीमा में पूरी हो जाएगी।     
*****
